
2015 елда Зеленодольск муниципаль 

районында өлкән яшьтәге халыкның 

аерым төркемнәрен диспансерлаштыру 

буенча чараларны гамәлгә ашыру 

турында 

 

 

«Зеленодольск үзәк район хастаханәсе» дәүләт автоном сәламәтлек 

саклау учреждениесенең баш табибы И.Р. Хидиятовның 2015 елда өлкән 

яшьтәге халыкның аерым төркемнәрен диспансерлаштыру буенча  чараларны 

гамәлгә ашыру турында мәгълүматын тыңлаганнан соң һәм фикер алышканнан 

соң, Зеленодольск муниципаль районы Советы эшләүче гражданнарның һөнәри 

сәламәтлеген саклау, авырулар һәм травматизм дәрәҗәсен кыскарту иң мөһим 

юнәлешләр булып тора, ул эш бирүчеләргә зур икътисадый өлеш тәэмин 

итәчәк, дип билгеләп үтә. 

2015 елда «Зеленодольск үзәк район хастаханәсе» дәүләт автоном 

сәламәтлек саклау учреждениесендә өлкән яшьтәге халыкның билгеле бер 

төркемнәре диспансерлаштыру үтте: беренче этапта - 25 203 кеше, бу 

диспансеризация узучылар санының 101,2 процентын тәшкил итте, шуларның 

10 955 ир-ат, 14 248 хатын-кыз; икенче этапта - 4317 кеше, шуларның 1 782 ир-

ат, 2 535 хатын-кыз. Диспансерлаштыру үткән гражданнарның гомуми саны: 13 

081 - эшләүче, 10 710 - эшләмәүче; 1412 - көндезге форма буенча мәгариф 

оешмаларында укучылар; 3520 - авыл җирлегендә яшәүчеләр. 

          Диспансерлаштыру кысаларында медицина чараларын узудан язма кире 

кагулар саны - 2 539. Диспансерлаштыруның беренче этабын үткән һәм 

диспансеризациянең икенче этабын төгәлләмәгән гражданнар саны - 1051 кеше.   

Диспансерлаштыру барышында авырулар ачыкланган барлык затлар 

өстәмә тикшерүләргә һәм дәвалануга юнәлдерелгән. 

Зеленодольск муниципаль районында гражданнарның гомерен һәм 

сәламәтлеген саклауга юнәлдерелгән, өлкән яшьтәге халыкның аерым 

төркемнәрен диспансеризацияләү чараларын исәпкә алып, Зеленодольск 

муниципаль районы Советы карар кылды: 

 

 

1. 2015 елда өлкән яшьтәге аерым төркемнәрне диспансерлаштыру   

буенча чараларны гамәлгә ашыру турында мәгълүматны игътибарга алырга.  

2. Зеленодольск муниципаль районының Башкарма комитетына 

социаль партнерлык һәм төрле ведомстволар, иҗтимагый оешмалар, 



массакүләм мәгълүмат чаралары нигезендә өлкән яшьтәге халыкның аерым 

төркемнәрен диспансерлаштыру буенча чараларны гамәлгә ашыруны тәэмин 

итү эшен дәвам итәргә; 

3. Түбәндәгеләрне тәкъдим итәргә: 

3.1.«Зеленодольск үзәк район хастаханәсе» дәүләт автоном сәламәтлек 

саклау учреждениесенә: 

- Россия Федерациясе һәм Татарстан Республикасы хөкүмәтләренең 

регламентлаштыра торган документлары таләпләре нигезендә өлкән яшьтәге 

халыкның билгеле бер төркемнәрен диспансерлаштыру тәртибен башкарырга;  

- өлкән яшьтәге халыкның аерым төркемнәрен диспансерлаштыру буенча 

чараларны  гамәлгә ашыру максатларында профилактика юнәлеше буенча эшне 

көчәйтергә; 

- рак алды авыруларын һәм яман шеш авыруларын иртә ачыклау эшен 

оештыруның, шул исәптән бөтен диагностика комплексын файдалану юлы 

белән нәтиҗәлелеген арттыру чараларын күрергә,  

3.2. Зеленодольск муниципаль районы предприятиеләре, оешмалары һәм 

учреждениеләре җитәкчеләренә, оештыру-хокукый рәвешенә һәм милек 

рәвешенә бәйсез рәвештә, гамәлдәге законнар нигезендә диспансеризация узу 

өчен шартлар тәэмин итәргә; 

3.3. Зеленодольск муниципаль районы территориясендә массакүләм 

мәгълүмат чараларына диспансеризациянең максатлары һәм бурычлары 

турында мәгълүмат урнаштырырга. 

4. Әлеге карарның үтәлешен тикшереп торуны Зеленодольск 

муниципаль районы Советының социаль мәсьәләләр һәм сәламәтлек саклау 

буенча даими комиссиясенә йөкләргә. 

 

Зеленодольск муниципаль районы Башлыгы,  

Совет рәисе                                                                                          А. В. Тыгин 

 


